
UDHËZIM ADMINISTRATIV

Lënda:Qendra e Studentëve 

Numër: MASHT 10/2003

Data:26.05 2003

Sipas Rregullores së UNMIK-ut NR.19/2001,mbi Degën e Ekzekutivit të Institucioneve të Përkohëshme të Vetëqeverisjes në Kosovë,dhe në bazë të Ligjit mbi Arsimin e Lartë, neni 30,pika 30.5,Ministria e Arsimit,Shkencës dhe Teknologjisë(Më tutje MASHT)nxjerr këtë Udhëzim Administrativ:

Neni1:

Qellimi 

1.1 Si pasojë e dorëheqjes së Drejtorit të Qendërs së Studentëve, si akt moral ndaj kërkesave të studentëve grevistë,me rastin e infektimit të një numri të kufizuar të studentëve ,në Qendrën e Studentëve u krijua vakum administrativ,andaj Minisri i Arsimit,Shkencës dhe Teknologjisë merr vendim të rivendos udhëheqjen në Qendër të Studentëve.

1.2  Objekt i këtij Udhëzimi Administrativ është themelimi i një Bordi të Përkohëshëm Ekzekutiv i cili do ta marrë përsipër drejtimin e punëve në Qendrën e Studentëve. Bordi Ekzekutiv(më tutje Bordi)do të udhëheqë punën e Qendrës derisa të caktohet Drejtori i Qendrës

   Neni 2

   Kohëzgjatja 

2.1  Bordi do të punojë për një kohë të kufizuar me mandat prej 6. muajsh.Ai do të fillojë së veprueri më 06 qershor 2003 dhe do t’i pushojë mandati më 06 dhjetor 2003.

      Ministri mund të zgjasë kohën e veprimit të Bordit edhe për një periudhë të caktuar kohore për të cilën mendon se është e nevojshme për përmbushjen e detyrave të përshkruara në Nenin 6 më poshtë.
2.2 Nëse Bordi vendos njëzëri se i ka përmbushur të gjitha obligimet që dalin nga Neni 6,ai mund të kërkojë nga Ministri që të përfundojë mandatin  e tij edhe para afatit të caktuar.

 Neni 3

Përbërja e Bordit 

3.1 Bordi do t’i ketë pesë (5) anëtarë,vendorë dhe me mundësi të zgjerimit edhe me  ndonjë anëtar ndërkombëtar.

3.2 Bordi do të ketë edhe një Sekretar të Bordit ,i cili caktohet nga Bordi dhe i cili nuk është anëtar i Bordit .

3.3 Ministri i MASHT do t’i emërojë Kryetarin dhe anëtarët e Bordit. Lista e anëtarëve të Bordit është pjesë e këtij udhëzimi administrativ.

3.4 Në qoftë se ndonjë anëtarë i Bordit largohet nga Bordi për shkak të mospëmbushjes së kërkesave të parapara ,Ministri i MASHT do ta zëvendësojë atë me një anëtarë të ri të Bordit brenda një afati sa më të shkurtër kohor.

Neni 4 

Pagesa

4.1 Secili anëtarë i Bordit dhe Sekretari i Bordit do të paguhet me një shumë prej 280 Euro në muaj për punën e vet në Bord:ndërkaq Kryetari i Bordit do të paguhet me një shumë prej 400 Euro.

Neni 5 

Marrja e vendimeve 

5.1 Bordi merr vendime për sigurimin e mbarëvajtes së përgjithshme të punëve në Qendrën e Studentëve 

5.2 Vendimet në Bord janë të plotëfuqishme nëse merren me shumicën e votave të anëtarëve të Bordit 

5.3 Sekretari i Bordit nuk ka të drejtë votë.

Neni 6

Detyrat e punës dhe përgjegjësitë e Bordit

6.1 Bordi do të marrë përgjegjësinë e udhëheqjes dhe administrimin e përgjithshëm të Qendrës së Studetëve .

6.2. Bordi do të shyqyrtojë gjendjen e përgjithshme në Qendrën e Studentëve dhe do t’i dorëzojë Ministrit raport me shkrim për hollësitë dhe rezultatet e vlerësimit të gjendjes në Qendrën e Studentëve.
6.3. Nëse në Qendër organizohen aktivitete të tjera të pa autorizuara ose që nuk janë në përputhje me destinimin e lokaleve dhe të misionit të Qendrës, Bordi do t’i ndërpres ato aktivitete menjëherë.
6.4. Bordi do të shqyrtojë gjendjen e përgjithshme administrative dhe financiare,pos tjerash, duke bërë një revizion në Qendër prej vitit 1999 deri në maj 2003, duke kërkuar për këtë qëllim ndihmë profesionale nga MFE-ja (Njësia për Revizion).
6.5. Nëse Bordi zbulon zhvillimin të aktiviteteve që bien në kundërshtim me normat ligjore në fuqi,do t’ia paraqes menjëherë Ministrit ose/edhe ndonjë autoriteti tjetër relevant (përfshirë organet e rendit dhe të hetuesisë)raportin mbi këtë veprimtari.

6.6. Sekretari i Bordit bën përgaditjen e mbledhjeve të Bordit;në bashkëpunim me Kryetarin e Bordit caktoin rendin e ditës për mbledhjet e Bordit ;siguron dokumentacionin dhe materialet  për mbarëvajtjen e punës së Bordit; mban procesverbal të mbledhjeve dhe të vendimeve të marrura nga Bordi;po ashtu kryen të tjera detyra sipas nevojës dhe vlerësimit të kryetarit të Bordit.
6.7. Bordi do të hartojë statutin dhe akte të tjera nënligjore të Qendrës së Studentëve në përputhje me Ligjin mbi Arsimin e Lartë.

Neni .7.

Zgjedhja e Drejtorit të Qendrës së Studentëve

7.1. Zgjedhja e Drejtorit të Qendrës së Studentëve do të bëhet gjatë mandatit të Bordit.

7.2. Bordi do t’i përzgjedhë kandidatët për listën e ngushtë dhe do të marrë pjesë në intervistimin e kandidatëve duke u bazuar në konkurs të hapur dhe në një proces të konkurrencës së drejtë. Konkursi do të shpallet në të gjitha gazetat kryesore të vendit.
7.3   MASHT do ta zgjedh kandidatin më të suksesshem duke u mbështetur në Ligjin e Sherbimit Civil.

7.4.  Pas zgjedhjes së Drejtorit,Bordi do të vazhdojë të veprojë në cilësinë e këshilltarit të Drejtorit sipas vlerësimit të Ministrit të MASHT.

Neni .8. 

Raportimi 

8.1. Për punën e tij, Bordi duhet t’i raportojë me shkrim Ministrit së paku një here në muj.

8.2 Raporti duhet të përfshijë veprimet,masat,vërshtirërsitë dhe vendimet a marrura nga Bordi lidhur me veprimtarinë e përgjithshme të Qendrës.
Neni 9.

Punësimi dhe shkarkimi i personelit 

9.1. Bordi mund të pranoj personel të ri në Qendër të studentëve nëse e vlerson këtë të nevojshme .Zgjedhja e personelit bëhet duke u bazuar në Ligjin e Shërbimit Civil sipas :

a) Konkursit të hapur 
b) Meritave dhe 

c) Brenda mundësive të bugjetit të Qendrës

9.2. Bordi mund të shkarkojë ndonjë puntorë të Qendrës kur:

a) Bordi ka arsye objektive për moskryerjen e detyrave të punës ose lëshime në punë 

b) Procedura për shkarkim nga puna është në përputhje me Ligjin e Shërbimit Civil 
Neni 10. 

Hyrja në fuqi 

10.1. Ky udhëzim hyn në fuqi më 26 maj 2003

_______________________________

 Isuf Zeneli,Sekretar i Përhershëm i MASHT
